
Quebec'eko kanpotarrak 
dirala-ta 

"Esprit" hilabetekariak zenbaki 
bat osatu berria du Quebec'eko ara-
zoaz: oso lan interesgarriak danak 
gu euskaldunontzako (ikus N.c 383 
Juillet—Août 196c). Estadistikek 
erakusten dutenez, Kanpotik etorri-
tako jendeak ez du Quebec'en alde 
jokatzen, Ottawa'ren alde baizik. 
Hizkuntzari dagokionez, kanpotarre-
tatik %-eko 90 ingleseratu egiten 
dira; eta ingles-gizartera modu har
tara bildu ondoren, Quebec'eko 
azertzaleen kontra jokatzen dute: 
Kanpotikakoak "Quebec libre et 
français" dalakoaren kontra daude-
Leger jaunaren izkribuak ez du za-
lantza izjirik uzten: "glissement 
massif des immigrants vers la mi-
norité anglo-québecquoise et vers 
la langue anglaise... on constate que 
l'immense majorité des immigrants 
bascule vers l'élément anglophone... 
les nouveaux venus se dirigent a 
90 % vers la majorité anglopho
ne...". Eta abar. 

Quebec era etorritako horiek, ha-
lere, ez dira ez burgesak eta ez 
agintari-sailekoak: bizia irabaztera 
joandako langile-jendea da. Izan 
ere, "ez dira ingles hizkuntzakoak 
gehienetan. 

Bat baino gehiago harri diteke 
hau ikasita; gure artean batzuk za-
baldu duten "fama ez baita tankera 
tortakoa izan. Kondaira-legea, or-
dea, hori bidé da: Quebec'eko fe-
nomenua ez da berezkuntza bat, 
erakuspide bat baizik. Toki askotan 
gertatu da hori berbera. 

Argelia'n, esate baterako, gauza 
bera ikusi zan askatasunerako bu-
rrukaren garatean. Gure gerraren 
ondorioz Argelia'n finkatutako es-
pañarrek, Fraintzia'ren alde jokatu 
zuten, eta O. A. S.-eko lagun izan 
ziran askotan. 

Fenomenu berbera ikusten da 
gaur Filipinetan; bertako europata-
rrak tagalo-pizkundearen kontra-
koak dira. eta Amerikarren jokoan 
erortzen dira. Bolivia'n eta Peru'n 
gauza bera: hara Joan dirán euro-
patarrak ez dira bertako etnien al
de batere jarri (quetxwa eta aimara 
kulturen alde, esate baterako), es-
pañar kultura ofizialen alde baizik. 

Batzutan nagusi ez dan etniaren 
kultura-maila ez da batere kaxka-
rra. Hauxe da, esate baterako, Que
bec'eko Kasoa- Eta horixe da ere 
flamendarren kasoa. 

Belgika'n bizi dirán españarrak eta 
italiarrak, halere, ia ahobatez dira 
flamenko-kultura eta pizkundearen 
etsaiak. Kanpotarrek eta "frantses"-
dunek bat egiten dute Belgika-ko 
flamendarren "itsukerien" eta "ar-
razakerien" kontra. 

Kanpotarrek, hitz botez, indarra 
eta legetasuna dituen kulturaren 
eta. herriaren alde jokatzen dute 
eskuarki, ez indarra eta ez legeta
suna ez dituen etniari jaramonik 
deus ere ez eginez. Nazio-arazoa 
dagoen eskualdeetan, beraz, kanpo
tarrek zanpatzailearen alde joka
tzen dute, eta ez kontra; erresu-
maren alde eta herrien kontra; le-
getasunaren alde eta eskubideen 
kontra. Eta, hori eginez, inperialis-
moaren morroin eta laguntzaile bi-
hurtzen dira. Eskualde horietan, be
raz, atzerakoi eta erreaziokoiak di
ra kanpotarrak. 

Besterik esateo egia ez dana si-
nistarazi nahi ikatea da: munduko 
berri jakitea aski da. 

